
palapes pamer Tarian perang 
Oleh: Muhamad Irfan  Kamaruddin 

Sebahagian daripada anggota Palapes  UMS yang baru selesai membuat 
persembahan di dataran Pangkalan TLDM Sepangar.

Timbalan Dekan Hal Ehwal Pelajar dan Pascasiswazah, Dr. Mohd Rahimie Abdul 
Karim merasmikan Minggu  Pelaburan 2013

ISNIN, 1 APRIL - Minggu 
Pelaburan 2013 yang dianjurkan 
oleh Kelab Pengurusan 
Kewangan dan Perbankan 
Sekolah Perniagaan dan 
Ekonomi (SPE) itu berlangsung 
dengan jayanya selama empat 
hari bermula hari ini  hingga 4 
April.
 Pelancaran Minggu 
Pelaburan telah dirasmikan 

Minggu pelaburan 2013, SpE
Oleh: Safiah Masbaka

oleh Timbalan Dekan Hal Ehwal 
Pelajar dan Pascasiswazah, Dr. 
Mohd Rahimie Abdul Karim.
 Minggu Pelaburan ini 
diadakan adalah untuk memberi 
pendedahan kepada mahasiswa 
mengenai kepentingan membuat 
simpanan dan pelaburan untuk 
masa hadapan di samping 
mempraktikkan ilmu dan teori 
yang dipelajari berkaitan dengan 

bidang pelaburan dan kewangan.
 Antara aktiviti lain 
yang turut dianjurkan adalah 
pertandingan Simulasi Saham 
pada hari pertama, Bengkel 
Perancangan Kewangan  dan 
Cabaran Saidina pada hari kedua, 
Kuiz Perdagangan dan Ekonomi 
pada hari ketiga dan hari terakhir 
penyampaian hadiah dan sijil 
penghargaan.
 Karnival Jualan juga 
turut diadakan sepanjang 
berlangsungnya Minggu 
Pelaburan yang disertai oleh 
pelajar Universiti Malaysia 
Sabah (UMS) dan orang awam 
yang berminat untuk membuat 
jualan semasa hari karnival 
tersebut
 Pertandingan Simulasi 
saham disertai oleh 10 kumpulan 
yang terdiri daripada pelajar 
IPTA dan IPTS di sekitar 
Sabah yang masing-masing 
telah menghantar wakil untuk 
menyertai pertandingan ini .

 Bengkel Perancangan 
Kewangan telah disampaikan 
oleh Malaysian Financial 
Planning Council (MFPC) 
yang bertujuan untuk memberi 
pendedahan kepada para 
mahasiswa dalam mengurus 
kewangan dengan baik. 
 Kuiz Perdagangan dan 
Ekonomi pula terbuka kepada 
pelajar sekolah menengah sekitar 
Kota Kinabalu yang bertujuan 
untuk memberi pendedahan dan 
memupuk minat pelajar sekolah 
terhadap bidang Perniagaan dan 
Ekonomi.
 Menurut Pengarah 
Program, Fahtin Sahira Datu 
Abdul Sabar, program yang 
diadakan berjalan dengan lancar 
dan mendapat sambutan yang 
memberansangkan daripada 
semua pihak dan berharap 
program yang diadakan ini dapat 
memberi manfaat kepada pelajar 
yang mengikutinya.

ISNIN, 8 APRIL - Tarian 
perang yang dipersembahkan 
oleh 64 pegawai kadet Pasukan 

Latihan Pegawai Simpanan 
(Palapes) Universiti Malaysia 
Sabah (UMS) mendapat 

sorakan dan tepukan gemuruh 
daripada anggota tentera dan 
pengunjung luar yang hadir pada 
Hari Terbuka Angkatan Tentera 
Malaysia (MCVD) .
 Pasukan yang diketuai oleh 
PKKPL, Ahmad Izzuwan Ismail 
itu membuat persembahan di 
dataran Pentas Utama Pangkalan 
TLDM Sepanggar di hadapan 
Ketua Menteri Sabah, Datuk 
Seri Panglima Musa Aman 
dan Panglima Wilayah Laut 
II, Laksamana Muda Datuk 
Pahlawan Mohamad Rosland 
Omar.
 Menurut pengurus pasukan 
yang juga jurulatih Palapes UMS, 
Leftenan M. Rasyad Suwardi, 
penglibatan pasukan Palapes 
UMS dalam acara tersebut adalah 

bagi menggantikan pasukan 
Markas 5 Briged yang sedang 
bertugas dalam Ops Daulat di 
Lahad Datu.
 Beliau juga memberitahu 
disiplin, kerjasama dan 
kesefahaman yang dipupuk 
sesama pegawai kadet 
membolehkan persembahan itu 
mencapai hasil di luar jangkaan 
walaupun latihan hanya 
dijalankan empat hari sebelum 
hari kejadian. Kesempatan 
untuk beraksi kali pertama 
dalam sebuah acara penting 
ATM selama dua hari berturut-
turut ini ialah suatu pengalaman 
yang mengujakan bagi pasukan 
tersebut. 

RABU, 3 APRIL  – Sebuah diskusi akidah bertajuk 
‘Lailahailallah Muhamadurrasulullah Sebagai Suatu Cara 
Hidup Untuk Menolak Jahiliyyah’ telah berlangsung 
di Bilik Tayangan 2, Perpustakaan Universiti Malaysia 
Sabah (UMS) yang dihadiri oleh sekurang-kurangnya 30 
orang mahasiswa UMS.
 Diskusi tersebut merupakan program ketiga 
seumpamanya yang berjalan secara  berkala (dua 
minggu sekali) anjuran Persatuan Belia Islam Nasional 
(PEMBINA) di bawah pentadbiran Hal Ehwal Pelajar 
(HEP) UMS. 
 Antara rangkuman diskusi tersebut termasuklah 
meningkatkan kesedaran dalam diri mahasiswa mengenai 
kejahilan yang masih wujud dalam masyarakat, sistem 
masyarakat, dan  asas kekuatan sesebuah umat yang 
bertunjangkan akar yang kuat dan mampu memberi 
manfaat kepada persekitaran.
 Menurut Pengerusi PEMBINA UMS, Ahmad 
Mukhlis bin Abdul Rahman,  program Diskusi Selasa ini 
turut dilengkapi dengan aktiviti pendedahan ilmu, dan 
pendaftaran ahli baru dalam kalangan pelajar Islam. 
 Sambutan terhadap program tersebut oleh golongan 
mahasiswa UMS adalah memberangsangkan kerana ada 
sebahagian daripada mereka yang hadir dan menunggu 
lebih awal sebelum diskusi bermula. “Kalau tahun lepas 
kita sudah menganjurkan MLBH (Mahasiswa Luar Biasa 
Hebat), tapi tahun ini lebih banyak aktiviti yang berkala 
iaitu sebulan dua kali,” kata beliau.
 Diskusi yang dikendalikan oleh penceramah 
undangan, Encik Muhammad Nazri bin Ismail, Pegawai 
Petronas Biro Dakwah ISMA (Ikatan Muslimin Malaysia) 
itu menyasarkan penyertaan daripada mahasiswa Islam di 
kampus UMS dan juga menggalakkan kehadiran pelajar 
dari agama lain. 
 PEMBINA yang sinonim dengan tagline “Meneraju 
Arus Mahasiswa” ini merupakan sebuah organisasi yang 
memfokuskan perjuangan golongan belia terutamanya 
mahasiswa dengan menyediakan pakej pembangunan 
jati diri yang lengkap dan bersungguh-sungguh dalam 
kalangan anggotanya agar setiap orang daripada mereka 
‘berisi’ dan dapat membangunkan potensi diri.

Diskusi Selasa 
padat Dengan 
Nasihat dan 
Motivasi Diri 
Oleh: Safiah Masbaka

sendiri oleh Ketua Program 
Keusahawanan (SPE),  Mat 
Salleh Hj.Ayub.
 “Maklumat yang disalurkan 
dapat saya manfaatkan ketika 
dialam pekerjaan kelak dan 
dapat memberi saya inovasi 
tentang bidang keusahawanan 
ini sekiranya saya menceburi 
bidang ini nanti,” kata salah 
Nurhazlinda Binti Ibrahim, salah 
seorang pelajar tahun satu SPE 
yang terlibat dalam Kursus ini.
 Pengenalan kepada kursus 
ini adalah memberi pendedahan 
kepada para pelajar mengenai 

pendekatan untuk menjadi 
seorang usahawan yang berjaya. 
Kursus yang turut dihadiri oleh 
pegawai MARA dan TEKUN 
ini memberi penekanan dari segi 
peluang dalam perniagaan.
“Perlaksanaan kursus ini adalah 
untuk memberi perkhidmatan 
perundingan dan khidmat 
nasihat kepada para pelajar yang 
berminat untuk melibatkan diri 
dalam dunia perniagaan,”
 “Selain itu, kursus ini 
menepati objektif kami 
untuk menyemai semangat 
keusahawanan dalam kalangan 

pelajar kerana kami percaya 
perniagaan merupakan salah 
satu cara untuk mendapatkan 
pendapatan sekianya ada antara 
pelajar kita ini nanti berhadapan 
dengan kesukaran untuk 
mendapatkan pekerjaan kelak,” 
jelas En Mat Salleh Hj.Ayub.
 Turut terlibat dalam kursus 
ini adalah pensyarah dari SPE 
sendiri dan pensyarah undangan 
yang memberi penjelasan 
mengenai usahawan dan 
perniagaan.

ISNIN, 8 APRIL - Universiti Malaysia Sabah (UMS) 
menganjurkan Kursus Keusahawanan bagi memberi 
pendedahan kepada warga UMS tentang keusahawanan.
 Kursus diadakan di Kasih Sayang Resort & Spa, 

Kursus 
Keusahawanan 
Untuk pelajar
 Oleh: Sahraeisya Ramli

Menggatal, Sabah melibatkan 
seramai 42 orang peserta 
yang terdiri daripada Sekolah 
Perniagaan dan Ekonomi (SPE), 
Sekolah Kejuruteraan Teknologi 
dan Maklumat (SKTM) dan 
Sekolah Sains Sosial (SSS) 
yang telah berlangsung selama 
tiga hari bermula 8 April 2013 
sehingga 10 April 2013.
 Kursus anjuran Jabatan 
Keusahawanan UMS dibawah 
pengelolaan Jabatan Hal Ehwal 
Pelajar (HEP) dengan kerjasama 
AGRO Bank, MARA dan 
TEKUN dan telah dirasmikan 

BERITA UMS


